
Ka jingktah 1a ka koit ka khiah
na ka jingbym 1oh thiah bha

a ju tip ba ka jingbym iohthiah bha na kiba bun ki daw ka ktah shibun ia ka koit ka khiah jong ki
riew khamtam na ka bynta ki khunlung khynnah. Lada ngim iohthiah bha ha ka por ba ngi dei
an thiah kan pynlong ia ki briew ba kin shoh tlot shoh Iwait bad ka wanrah ruh ia ka jingsngewthut

sngew wit ha ki kam bad jingtrei baroh shisngi, katba ia ki khynnah ka ktah jur ha ki jingpule jong ki
namar kim lah ban pynleit jingmut ha Ki jingpule jong ki. Ka jingbym iohthiah ka ktah ruh ia ka rukom
im ne rukom leh jong u briew bad wat ia ka jingkoit jingkhia jongu briew. Dei na kata ka daw ba ka
jingiohthiah ka long kaba donkam ia ka met namar ka pynioh pat ia ka met kaba ikoit ikhiah bad kumjuh
ruh ia ka jingmut jingmut jingpyrkhat kaba beit bad kaba ryntih. Dei na kane ka daw ba ngi Kki briew ki
donkam ban ioh ia ka jingiohthiah kaba biang pura ha ka jingim jong ngi. Ki katto katne ki jingmyntoi
jong ka por iohthiah ia kakoit ka khiah.

Ka pynkhlaifi ia bor jingtip bad jingkynmaw: Ki jingpule ki pynshisha ba ki briew kiba iohthiah bha
ki kham ioh ia ka bor kynmaw kaba khlaifi bad ka bor jingshemphang kaba kham khlaifi. Bad kito pat
kiba duna ka por thiah ki kham suki ha ka bor kynmaw bad kumjuh ruh ha ka bor pule. Katkum ka
jingbatai ki ong ba ka por thiah kaba bha ka iarap ia ka jingmut jingpyrkhat bad ia ka met, ha kaba
pynkhreh ia kino kino ki jingtip kiba kham bha kiba ngi dei ban iaid lynti, bad ban pynkhlain ruh ia ka
bor kynmaw. Kane ka long kaba donkam shibun khamtam ia ki khynnah kiba dang pule, namar ka por
ioh thiah kan iarap ia ki ban pynkhlain ia ka bor kynmaw khamtam ha ka por exam.

Tada bad pynkhiah na kiba bun ki jait jingpang: Kawei na ki jingkoit jingkhiah kiba myntoi jong ka
por iohthiah ka long ba ka iarap ia ka met ban ialeh pyrshah ia kiba bun jait ki khniang jingpang.Kaba
ioh thiah bha ka pynlong ia ka met ka lad ban pynbha pat ia Ki cells kiba la sniew ban treikam, pynkhlain
ia ka bor jong ka met bad ialeh ban kiar na ki jingsdang jong kiwei pat ki jingeh ne jingpang kiba lah ban
jia. Shuh shuh la ban ong ba ka por iohthiah kaba bha ka lah ban iarap ban pynkhlain ia ka met bad ia ka
jingmut jingpyrkhat ban treikam khambha.

Ka tehlakam ia ka bor jingkhia jong ka met: Ka por thiah ka don ka jingiadei kaba jan ha kaba tei ia
ka met bad ha kaba pynbiang ia ka jingkhia ha ka met. Hynrei ka por thiah kaba duna ka ai pat ia ka lad
ia ka Carbohydrates bad ia ka khlein ban lum ne kynshew ha ka met ha kaba pyndonkam ia ki ha kaba
iadei bad ka bor met bad ka bor jingmut jingpyrkhat jong ka met. Hynrei lada ka jingiohthiah ka
nangduna kane ka lah ban wanrah ia ka jinghiar jong ka jingkhiah bad kumjuh ruh ka pyntlot ia ka bor
jong ka met bad ka ktah ruh ia ka bor jingthngan jong ka met.

Ka pynsngewtynnad ta ka jinglong: Lada ngi ioh thiah bha ha ka por mynmiet ka pynlong ia u briew
ba un sngew tynnad ha ka jingim baroh shi sngi. Hynrei lada ym ioh thiah ka pynlong pat ia u ba un sngew
bitar sngewdom bad don Ki jingthut jingwit kiba lah ban jia ha ki jingim jong u. Dei na kata ka daw ba ka
por thiah ka dei ban long kaba biang khnang ba kan ym ktah ia ka koit ka khiah.

Ka jingiohthiah ka iada na ki jingthut jingwit: Lada ka por thiah ka long ka bym biang bad ka
jingiohthiah ka long kaba pynthut kane ka lah ban wanrah ia ka jingkharoi jong bun ki jingma kiba lah
ban ktah ia ka koit ka khiah kum ha ka jingpang iapshiliang, bad klongsnam , na kine ki daw ngi donkam
ban ioh ia ka por thiah kaba biang na ka bynta ka jingmyntoi ha ka jinglong jong ka met ka phad bad ka
koit ka khiah.

Khmih lynti ki nongkyrshan u Ajay ban iohi ha
1ing baiskup ia ka Drishyam: The Conclusion

Ajay Devgn, u dang pynkhreh ban pynmih ia ka phlim jong u, kaba la khmih lynti bha, kaba
kyrteng ka phlim Drishyam: The Conclusion. Katba ki nongkyrshan ki dang ap ia ka jingwanphai
biang jong une u aktor kum u Vijay Salgaonkar ha ka screen kaba heh, kawei pat ka jingkylli ka

la pynhun 1ia ki. Katno ka pisa Ki star cast
jong ka phlim ki la kamai?

La ong ba ia u Ajay Devgn, la siew
kumba T.18 bad T.22 klur, na ka bynta katei
ka phlim. Ka kaiphod ka la iathuh shuh
shuh ba u aktor u la shim pisa T.30 klur na
ka bynta ka phlim Drishyam 2 kaba la mih
ha u snem 2022 mynshuwa.

Ka kaiphod ka la iathuh ba ia ka Tabu
la siew kumba 2.5 Klur haduh 3.5 klur tyngka
na ka bynta katei ka phlim. Napdeng kiwei
pat ki khlur, ka Shriya Saran, kaba pyni
biang ia ka bynta jong ka kum ka Nandini Salgaonkar ha katei ka phlim, ka ioh ia ka jingsiew kaba
T.1klur, ong ka khubor.

La iathuh ba ka Ishita Dutta, kaba ak ia ka bynta jong u Vijay bad ka khun rangbah jong ka Nandini,
ka Anju, ka kamai T.50 lak haduh T.80 lak na ka bynta ka final installment jong katei ka phlim, katba u
Rajat Kapoor, uba essay ia ka bynta jong u Mahesh Deshmukh, la iathuh ba u kamai hapdeng T.40 lak bad
T.00 lak jong u.

Ka film Drishyam: The Conclusion ka don ruh u Jaideep Ahlawat ha ka bynta ba kongsan. Ki jingtip
ba bniah shaphang ki bai lutksan jong u kim don ha ka khubor paidbah. Ka long kaba donkam ban tip ba
ym don kawei ruh na kine ki jingkhein kaba la pynthikna da ki nongshna ia ka phlim.

La pyniaid da u Abhishek Pathak, ka phlim Drishyam: The Conclusion ka dei ka bynta kaba lai bad
kaba khatduh jong ka phlim Drishyam. Ym kum ki phlim ba la dep, kata ka Drishyam bad ka Drishyam 2,
kane ka phlim kan pyni ia ka khana tynrai bad kan nym don ka jingiathuhkhana kaba iadei bad ka
paralok jong ka ha ka ktien Malayalam.

Ha kane ka phlim la ak ia ka phlim u Ajay Devgn, u Jaideep Ahlawat, u Tabu, u Shriya Saran, u Rajat
Kapoor, u Prakash Raj, ka Ishita Dutta bad u Mrunal Jadhav ha ki bynta ba kongsan. Kane ka phlim ka
la pynkhreh ban mih ha ki jaka peit phlim ha ka 2 tarik u Lber, kaba iahap bad ka Gandhi Jayanti.

Lapiakarabit kaba heh kaba khia haduh
26 pound ha surokbah California

Hg kawei ka jingjia kaba phylla, la ioh
an kem ia kawei ka rabit kaba khia
haduh 26 pound na kawei ka surok bah ha
California bad hadien ba la ioh kem ia katei
arabit la aiti noh ia ka sha ka kynhun kaba
khmih bad riia ki mrad. Na ka liang ki pulit
ka California Highway Patrol kiba dei
khmih ha Santa Cruz ki la shah khot ba kin
wan sha Highway 17 hadien ba ka kynhun
jong ki nong bylla ki la iohi ia katei ka rabit
kaba heh bad kaba sngaid kaba la iaidkai
ha katei ka surok.

Katei ka rabit kaba la ai kyrteng da ka
Bugs ha Ki pulit ka CHP, ki la rah noh ia ka
sha Pacific and Santa Cruz Veterinary
Specialists ha shwa ba ka Santa Cruz
County Animal Shelter ha shwa ban leit rah
ia ka sha Mill Valley ka jaka ri ia ki rabit. Katei ka kynhun kaba la shimti ia katei ka rabit ka la ong ki
ngeot baka dei ka rabit kynthei na ka Flemish giant rabbit, Ki jait rabit kiba ju ri ha iing ki briew bad kiba
ka jingheh jong ki ka long arshah na kiwei Ki jait rabit. Ki nongtrei ki la ong ba ka la don ka dak mynsaw
ha ka dur khmat jong ka Bugs bad kat um ka dak na ka ryndang jong ka la i kumba ka la shah tan lane
shah pajait ha ki mrad kiba mut ban bam ia ka, hynrei kane ka rabit ka la lah ban lait phet ha shwa ba kan
kylla ka jingbam shngiam jong kiwei. Ka Bugs kan shong ha katei ka jaka haduh saw sngi bad hadien
kane katei ka kynhun kan sa leh ia kaba donkam.

Toh pynlait ia u kulai ba sahkut hapdeng
kaarmala

Kg kynhun jong ki nongtrei jong ka tnat
ynlaitim ia ki mrad ha Massachusetts
ka la leit sha kawei ka pham hadien ka
jingioh jingtip ba don uwei u kulai uba la
hap na kawei ka mala sha kawei pay bad
sahkut hapdeng kitei ki ar tylli ki mala. Na
ka liang ka ophis trei kam jong ka MSPCA
ha Angell ha ka jingthoh kaba la pynlait ha
ka social media ka la ong ba ka Large Animal
Rescue Team ka la wan sha katei ka jaka
hadien ba utei u kulai ba dang phra snem ka rta na ki jait kulai Lipizzaner gelding, ba la tip kyrteng kum u
Valcour, “u la hap na katei ka k mala kaba la set ia u bad utei u kulai u la sahkut hapdeng Kitei ki ar mala.”

Kitei ki kynhun ki la iatrei lang bad ka Ipswich Fire Department, ki nongtrei na ka SRH Veterinary
Services bad ka Northeast Massachusetts Technical Rescue Team ban wanrah ia ki lad ban pynlait ia utei
u kulai na katei ka jaka kaba u la sahkut. “Ka la shim por kumba katto katne kynta ha ryngkat ka
jingiarap jong Kkiba bun, ngi la lah ban pynlait ia utei u kulai bad kam shym la don kano kano ka jingap
jingma ia une u kulai na katei ka jingjia,” kdew katei ka jingthoh. “U Valcour un sa nang ioh jingkoit shuh
shuh bad u trai jong u, u la pyntip ba u la sdang ban iaid hi shi sngi hadien ba katei ka jingjia ka la jia.”

Sahkut shabar ki dkhot ka longiing ba wan rung bad khang
lynti ubsein Boaba 8
phut ha jingkhang

i dkhot jong kawei ka longiing ha
lorida ki la sahkut shabar na la
jingsah jong ki, namar ka jingwanrung u bseifi
Boa ba palat 8 phut, ula khang lynti ha kamra
jong ka jingkhang ba kongan jong ka iing. Ka
Orlando Sentinel, ka iathuh ba kawei ka
longiing ha ka thaifi Clermont, ka la phone ia
ki bor pyniaid, ha ka sngi thohdieng, da kaba
jathuh ba u bsein uba heh bha, u khang ia ka
Iynti rung jong ka iing jong ki. Ia ka jingkhot
jongkila pynpoi shaka “bunjongki nongpynlip
ding” jong ka Lake County - ka kynhun kaba
la aiti ban ai dawai pyniap ding bad ban pynduh
ia ki bsein.

U heh jong katei ka kynhun, u Dan
Miller, u la ithuh ia utei u bseifi, ba u dei u
bseini uba don ka tdong kaba saw - u jait
bsein, uba dei u bsein, uba dei na Florida.
b“Wat lada kaei kaba la jia ka la wanrah bad kut ha ka rukom kaba khlem mih kano kano ka jingjia kaba
sniew, ngi ai jingmut ia ki nongshong shnong ba kim dei ban shim hi ia ka jingbah khlieh ban iarap ia ki
mrad khlaw,” kdew katei ka jingthoh.

[oh pynlait im ia i khun dngiem iong na surok
bah Minnesota

Kg kynhun jong ki pulit ha ryngkat ki
aidbah ki la wan sha khmat ban
pynlait im ia iwei i khun dngiem iong iba la
jaid lymwir ha ka surok bah Minnesota.
Ki pulit jong ka ilaka Isanti ha ka
jingthoh kaba Ki la pynlait ha Facebook ki
la ong ba uwei u pulit u Damion Kosmosky
u la shah ialam ha uwei na kiba la iohi ia
iteiikhun dngiem ha ka surok bah Highway
65 kaba don ha Stanchfield Township ha
kaba la iohi ba itei i khun dngiem i la rung
ha khrum ki kali ha katei ka surok bah.

Kinongpynlait im ki la rah ia itei i khun
dngiem sha ka jaka khaw ba marjan bad la pyniakyduh biang ia i bad ka kmie kumjuh ki para jong i.

"Wat lada kaei kaba la jia ka la wanrah bad kut ha ka rukom kaba khlem mih kano kano ka jingjia kaba
sniew, ngi ai jingmut ia ki nongshong shnong ba kim dei ban shim hi ia ka jingbah khlieh ban iarap ia ki
mrad khlaw," kdew katei ka jingthoh.




